ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

ՈՐՈՇՈՒՄ

___ ______________ 2011թ. N ____ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012-2014 ԹՎԱԿԱՆՆԵՐԻ ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՊԱՏՎԱՍՏՄԱՆ 
ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

Հիմք ընդունելով <<Անասնաբուժության մասին>> Հայաստանի Հանրապե​տության օրենքի 5-րդ հոդվածը` Հայաստանի Հանրապետության կառավարությունը    ո ր ո շ ու մ է. 

1.  Հաստատել Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը` համաձայն հավելվածի։

2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                                                          Տ. ՍԱՐԳՍՅԱՆ

Հավելված

Հայաստանի Հանարապետության կառավարության

2011 թվականի ………………….-ի N……-Ն.  որոշման

ԾՐԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 2012 – 2014 ԹՎԱԿԱՆՆԵՐԻ

ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՊԱՏՎԱՍՏՄԱՆ
I. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ

          1. Հայաստանի Հանրապետությանում տնտեսության կայուն զարգացման գործում մեծ նշանակություն ունի անասնաբուժության ոլորտը։

          2. Աշխարհի բոլոր պետությունների համար համընդհանուր խնդիր է հանդիսանում կենդանիների վարակիչ, այդ թվում կենդանիների և մարդու համար ընդհանուր (զոոանտրոպոնոզ) հիվանդությունների դեմ պայքարի կազմակերպումը։

        
3. Ելնելով հարևան երկրներում տիրող կենդանիների վարակիչ հիվանդությունների բարդ համաճարակային և հանրապետության առանձին մարզերի  կենդանիների վարակիչ հիվանդությունների համաճարակային իրավիճակից, ղեկավարվելով <<Անասնաբուժության մասին>> ՀՀ օրենքով` հանրապետությունում անասնահամաճարակային կայուն իրավիճակ ստեղծելու և պահպանելու նպատակով ամեն տարի իրականացվում են կենդանիների վարակիչ հիվանդությունների, այդ թվում նաև կենդանիների և մարդու համար ընդհանուր հիվանդությունների կանխարգելմանն ուղղված հակաանասնահամաճարակային միջոցառումներ։




          4. 2009-2011 թվականներին իրականացված միջոցառումների շնորհիվ հանրապետությունում պահպանվել է կայուն անասնահամաճարակային իրավիճակ, կենդանիների և մարդու համար ընդհանուր վարակիչ հիվանդությունների բռնկումներ չեն արձանագրվել, բացառությամբ խոզերի աֆրիկական ժանտախտ հիվանդության, որի նկատմամբ պատվաստումներ և բուժում չի կատարվում:

         5. Անասնաբուժական ծառայության, հակաանասնահամաճարակային միջոցառումների, կենդանիների հիվանդությունների կանխարգելման աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ֆինանսավորման ծրագրի շրջանակներում թվով 931 համայնքում առկա գյուղատնտեսական կենդանիների անասնաբուժական սպասարկումը (հակաանասնաճարակային միջոցառումներ` ախտորոշում և պատվաստումներ) իրականացվել է թվով 850 անասնաբույժ-մասնագետների կողմից, որոնց մինչև օրս վճարվել է հավասարաչափ աշխատավարձ։

         6. Ծրագրով նախատեսվում է 2012 թվականից փոխել վարձատրության ներկայիս կարգը և ներդնել նոր կարգ` հիմնված պայմանական անասնագլխաքանակի պատվաստումների և ախտորոշիչ աշխատանքերի մեկ միավոր գնի հաշվարկի վրա։

II.  ԾՐԱԳՐԻ ՆՊԱՏԱԿԸ  ԵՎ  ԽՆԴԻՐՆԵՐԸ
 7. Ծրագրի նպատակն է` ունենալ կենդանիների վարակիչ հիվանդությունների ցանկում ընդգրկված հիվանդությունների նկատմամբ վարակամերժ (իմուն ֆոն ունեցող) գլխաքանակ և հանրապետության տարածքում ստեղծելով կայուն անասնահամաճարակային վիճակ` ապահովել կենդանիների և մարդու համար ընդհանուր վարակիչ հիվանդություններից բնակչության պաշտպանությունը:

8. Ծրագրի խնդիրն է` սահմանված կարգով ժամանակին ձեռք բերել անհրաժեշտ տեսակի և քանակի անասնաբուժական նշանակության պատրաստուկներ ու այլ պարագաներ և իրականացնել հակաանասնահամաճարակային կանխարգելիչ միջոցառումներում ընդգրկված անասնագլխաքանակի պատվաստումներ,  ախտորոշիչ հետազոտություններ:
III. ԾՐԱԳՐԻ ԲԱՂԱԴՐԻՉՆԵՐԸ  ԵՎ ԲՅՈՒՋԵՆ
9. Հայաստանի Հանրապետությունում 2012-2014 թվականների գյուղատնտեսական կենդանիների պատվաստում ծրագրի իրականացման համար պահանջվում է շուրջ 1632000000 դրամ, որը նախատեսվում է հատկացնել ըստ ստորև ներկայացված աղյուսակի`

	Միջոցառման 
անվանումը 
	Տարի
	Գումարը

 /ՀՀ դրամ/



	Գյուղատնտեսական կենդանիների պատվաստում
	2012
	510000000

	
	2013
	561000000

	
	2014
	561000000

	Ընդամենը
	1 632 000 000


52788+157500 = 210288.0     

IV. ԾՐԱԳՐԻ ՖԻՆԱՆՍԱՎՈՐՈՒՄԸ
   10. Մինչև 2011 թվականը և 2011 թվականին անասնաբուժության ոլորտում պատվիրակված լիազորությունների դիմաց գումարների վճարումը համայնքներին իրականացվել է անասնաբույժների հաստիքների թվին համապատասխան, նույն գումարի չափով, անկախ տվյալ համայնքում առկա անասնագլխաքանակից և իրականացվող միջոցառումների ծավալից: Վերջինս բացասաբար է անդրադարձել աշխատանքի արդյունավետության վրա:
11. Կատարված աշխատանքների ծավալներին համապատասխան վարձատրության կարգ սահմանելու, ինչպես նաև համայնքի տարածքում անասնաբուժական ծառայությունների, հակաանասնահամաճարակային միջոցառումների, կենդանիների հիվանդությունների կանխարգելման աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման արդյունավետությունը բարձրացնելու նպատակով ծրագիրը կազմվել է պայմանական անասնագլխաքանակի պատվաստումների և ախտորոշումների միավոր գնի հաշվարկմամբ:
12. Հանրապետությունում գործող անասնագլխաքանակի մեկ պայմանական գլխի հաշվառման գործակիցները հետևյալն են` 
1) կովեր և ցուլեր,  խոշոր եղջերավոր կենդանիների մատղաշ, բտման և գիրացման տակ գտնվող  մեծահասակներ  
-
  1.0 միավոր

2) 
խոզեր 


                -
   0.16 միավոր

3) 
ոչխար




                 
-
  0.06 միավոր

4) թռչուն

                 

-  0.025-0.02 միավոր

13. 2011 թվականի հունվարի 1-ի դրությամբ անասնագլխաքանակի տվյալներով հանրապետությունում վերոհիշյալ գործակիցների նկատմամբ հաշվառվել է 8951339 պայմանական գլուխ կենդանիներ, որոնց նկատմամբ անասնաբույժ-մասնագետներն իրականացնում են 10 անվանում վարակիչ հիվանդությունների նկատմամբ 4959286 պայմանական հակաանասնահամաճարակային կանխարգելիչ միջոցառումներ:
14. Ծրագրով նախատեսվում է համայնքը սպասարկող անասնաբույժ-մասնագետի կողմից կատարված աշխատանքների դիմաց վճարումներն իրականացնել կենդանիների մեկ պայմանական գլխի հաշվով և մեկ միավորի գնի հաշվարկը կազմում է 102.8 դրամ:
15. Ծրագրով նախատեսված է մի շարք վարակիչ հիվանդությունների նկատմամբ պատվաստումները կամ ախտորոշիչ հետազոտությունները կատարել ոչ միայն կրկնակի, այլ նաև եռակի անգամ և 102.8 դրամը բավարար է, որպեսզի իրականացվի ամբողջ տարվա ընթացքում մեկ գլուխ պայմանական կենդանու համար ծրագրավորված բոլոր պատվաստումները և ալերգիկ կամ շճաբանական ախտորոշիչ միջոցառումները:
16. Հանրապետությունում կենդանիների հակաանասնահամաճարակային միջոցառումների իրականացման համար հաշվարկված 8951339 գլուխ պայմանական կենդանիների սպասարկման համար պահանջվող գումարի ընդհանուր հաշվարկը հետևյալն է`
17. 4959286 պայմանական հակաանասնահամաճարակային յուրաքանչյուր կանխարգելիչ միջոցառումների իրականացման համար  վճարելով  102.8 դրամ, ընդամենը կպահանջվի  510000000 դրամ: Նշված քանակները բազմապատկելով համապատասխան գործակիցներով կստացվի պայմանական այն գլխաքանակը, որը ենթակա է համայնքային անասնաբույժների կողմից 2012 թվականի ընթացքում պատվաստման և հետազոտման:
18. Ստորև ներկայացվում են հաշվարկները`
1) խոշոր եղեջերավոր կենդանիներ`    4713125 x 1 = 4713125 պայմանական գլուխ
2) մանր եղջերավոր կենդանիներ `       1545617 x 0.06 = 92737 պայմանական գլուխ
3) խոզեր`                                                539238 x 0.16 = 86278 պայմանական գլուխ
4) թռչուններ`                                           2685873 x 0.025 = 67146 պայմանական գլուխ
5) Ընդամենը`                                          4959286 
պայմանական գլուխ:
15. Կենդանիների հակաանասնահամաճարակային միջոցառումների իրականացման արդյունավետությունը և անասնաբույժ - մասնագետների շահագրգռվածությունը բարձրացնելու նպատակով նախատեսվում է նաև որոշ համայնքներում 500 գլխից պակաս գլխաքանակի դեպքում միացնել համայնքները` կրճատելով նշված համայնքների անասնաբույժ-մասնագետների հաստիքները, որի արդյունքում սպասարկող անասնաբույժ -մասնագետը կստանա  կրկնակի աշխատավարձ:

V. ԾՐԱԳՐԻ ԻՐԱԿԱՆԱՑՈՒՄԻՑ ԱԿՆԿԱԼՎՈՂ ԱՐԴՅՈՒՆՔՆԵՐԸ
16. Հանրապետությունում յուրաքանչյուր տարի շուրջ 800,0 հազ. գլուխ խոշոր եղջերավոր (այսուհետ` խ.ե.կ), 850,0 հազ. գլուխ մանր եղջերավոր (այսուհետ` մ.ե.կ) կենդանիների, 130,0 հազ. գլուխ խոզերի և գյուղատնտեսական այլ կենդանիների պատվաստված և վարակամերժ անասնագլխաքանակի ապահովում: Գյուղատնտեսական կենդանիների` խ.ե.կ. և մ.ե.կ բրուցելյոզ, դաբաղ, սիբիրախտ,. մ.ե.կ. բրադզոտ, խ.ե.կ տուբերկուլյոզ, պաստերելյոզ, խշխշան պալար, խոզերի դասական ժանտախտ, թռչունների Նյու-Քասլ և մեղուների վարրոատոզ հիվանդությունների կանխարգելման նպատակով հակաանասնահամաճարակային միջոցառումների իրականացում:
17. Հանրապետությունում կայուն անասնահամաճարակային վիճակ, կենդանական ծագման ավտանգ մթերքի և հումքի ապահովում:  

Հիմնավորու
մ
<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>>  ՀՀ կառավարության որոշման նախագծի ընդունման անհրաժեշտության վերաբերյալ


Անհրաժեշտությունը` <<Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը հաստատելու մասին>>

ՀՀ կառավարու¬թյան որոշման նախագիծը մշակվել է ի կատարումն ՀՀ կառավարության 2011 թվականի հուլիսի 7-ի նիստի N 26 արձանագրության 16-րդ կետի 1-ին ենթակետի հանձնարարականի։

Ծրագիրը մշակվել է  <<Անասնաբուժության մասին>> ՀՀ օրենքի դրույթներին համապատասխան: 

Ծրագրի բյուջեն հաշվարկվել է <<Գնումների մասին>> ՀՀ օրենքի պահանջներին համապատասխան նախկինում անցկացված պատվաստանյութերի և ծառայությունների ձեռքբերման պարբերական մրցույթների արդյունքում ՀՀ գյուղատնտեսության նախարարության և մատակարար ընկերության միջև կնքված պայմանագրերի հիման վրա:

Ընթացիկ իրավիճակը և խնդիրները`  Հանրապետությունում անասնահամաճարակային կայուն իրավիճակ ստեղծելու և պահպանելու նպատակով ամեն տարի իրականացվում են կենդանիների վարակիչ հիվանդությունների, այդ թվում նաև կենդանիների և մարդու համար ընդհանուր վարակիչ հիվանդությունների կանխարգելմանն ուղղված հակաանասնահամաճարակային միջոցառումներ առավել վտանգավոր հիվանդությունների նկատմամբ` համաձայն Հայաստանի Հանրապետության կառավարության 2006 թվականի օգոստոսի 3-ի N1081-Ն որոշման:

Տվյալ բնագավառում իրականացվող քաղաքականությունը` որոշման նախագիծը չի նախատեսում գործող քաղաքականության փոփոխություն։ 

Կարգավորման նպատակը և բնույթը` Ծրագրի նպատակն է` կենդանիների վարակիչ հիվանդությունների ցանկում ընդգրկված հիվանդությունների նկատմամբ հանրապետության անասնագլխաքանակը հակաանասնաճարակային կանխարգելիչ միջոցառումների մեջ ներառելով` ունենալ այդ հիվանդությունների նկատմամբ վարակամերժ (իմուն ֆոն ունեցող) գլխաքանակ, հանրապետության տարածքում կայուն անասնահամաճարակային վիճակ, կենդանիների և մարդու համար ընդհանուր վարակիչ հիվանդություններից բնակչության պաշտպանության բարձր մակարդակ:

Նախագծի մշակման գործընթացում ներգրավված ինստիտուտները և անձինք` <<Հայաստանի Հանրապետության 2012-2014 թվականների գյուղատնտեսական կենդանիների պատվաստում ծրագիրը հաստատելու մասին>> ՀՀ կառավարության որոշման նախագիծը մշակվել է                                 ՀՀ գյուղատնտեսության նախարարության աշխատակազմի և <<Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>>                             ՊՈԱԿ-ի կողմից։

Ակնկալվող արդյունքը` Հանրապետությունում յուրաքանչյուր տարի շուրջ 800,0 հազ. գլուխ խոշոր եղջերավոր, 850,0 հազ. գլուխ մանր եղջերավոր, 130,0 հազ. գլուխ խոզերի և այլ գյուղատնտեսական կենդանիների պատվաստված և վարակամերժ անասնագլխաքանակ, հանրապետությունում կայուն անասնահամաճարակային վիճակ, կենդանական ծագման ավտանգ սննդամթերքի և հումքի ապահովում:  

Տեղեկանք
<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
           <<Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում։ 

Տեղեկանք
<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին
            <<Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական  նվազեցում չի առաջանում։ 

Տեղեկանք

<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծմանը և  քննարկմանը հասարակության մասնակցության վերաբերյալ

  1 <<Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի վերաբերյալ  հասարակությանը չի իրազեկվել:

 2 <<Հայաստանի Հանրապետության 2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի մշակմանը հասարակությունը չի մասնակցել:

Տեղեկանք

<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագծի միջազգային պայմանագրերով ստանձնած պարտավորությունների հետ

համապատասխանության վերաբերյալ

<<Հայաստանի Հանրապետության  2012-2014 թվականների գյուղատնտեսական կենդանիների պատվաստման ծրագիրը հաստատելու մասին>> ՀՀ կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին:

ԱՄՓՈՓԱԹԵՐԹ

 <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012-2014 ԹՎԱԿԱՆՆԵՐԻ ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՊԱՏՎԱՍՏՄԱՆ 
ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՀՀ ՖԻՆԱՆՍՆԵՐԻ ,  ԷԿՈՆՈՄԻԿԱՅԻ, ԱՐԴԱՐԱԴԱՏՈՒԹՅԱՆ  ՆԱԽԱՐԱՐՈՒԹՅՈՒՆՆԵՐԻ ԵՎ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ  ՎԵՐԱԲԵՐՅԱԼ 
	Առարկության, առաջարկության հեղինակը,

Գրության ստացման ամսաթիվը,

գրության համարը
	Առարկության, առաջարկության 

բովանդակությունը
	Եզրակացություն
	Կատարված

Փոփոխությունները

	ՀՀ ֆինանսների

 նախարարություն 

11.10.2011թ

N 1/4.5-2/85828-11

	1.Ծրագրի <<Իրավիճակի նկարագրությունը>> բաժնում առաջարկում ենք ներկայացնել նախորդ երեք տարիների ընթացքում ՀՀ պետական բյուջեից հատկացված գումարների օգտագործման արդյունավետության վերլուծությունը: Ընդ որում նույն բաժնում ներկայացված աղյուսակում անհասկանալի է պետական հատվածի կողմից ծառայության փոխհատուցումը ամբողջությամբ դիտարկելու հանգամանքը:

2. <<Ծրագրի բաղադրիչները և բյուջեն>> բաժնում նախատեսվում է 2012-2014 թվականներին յուրաքանչյուր տարվա համար հատկացնել 510.0 մլն դրամ, մինչդեռ ՀՀ կառավարության 07.07.2011թ. <<Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին>> թիվ 955-Ն որոշմամբ հաստատված կողմնորոշիչ չափաքանակներով 2013-2014 թվականներին յուրաքանչյուր տարվա համար նախատեսվել է 561.0 մլն դրամ, իսկ                   ՀՀ Ազգային ժողովի քննարկմանը ներկայացված ՀՀ 2012թ. պետական բյուջեի նախագծով` 530.4 մլն դրամ:

3. <<Ծրագրի իրականացման հետ կապված ռիսկերը և մոնիտորինգի պլանը>> բաժնում հստակեցման կարիք ունեն <<Երևույթի հանդես գալու հավանականությունը>> սյունակի ցուցանիշների գնահատման մեթոդները: 

4. <<Ծրագրի իրականացումից ակնկալվող արդյունքները>> բաժնում թվարկված արդյունքները ներկայացվել են ընդհանրական տեսքով` առանց ամրագրելու համապատասխան թվային տվյալներ:
	Ընդունվել է:

Ընդունվել է:

Ընդունվել է:

Ընդունվել է:
	<<Իրավիճակի նկարագրությունը>> բաժինը խմբագրվել է:

<<Ծրագրի բաղադրիչները և բյուջեն>> բաժինը խմբագրվել է:

<<Ծրագրի իրականացման հետ կապված ռիսկերը և մոնիտորինգի պլանը>> բաժինը հանվել է:

<<Ծրագրի իրականացումից ակնկալվող արդյունքները>> բաժինը խմբագրվել է:

	ՀՀ էկոնոմիկայի

 նախարարություն

27.10.2011թ

N 01/17.4/6043-11
	Նախագծի վերաբերյալ առարկություններ և առաջարկություններ չկան:


	
	

	ՀՀ արդարադատության նախարարություն
18.11.2011 թ N 01/7378-11
	1. Ներկայացված նախագծում անհրաժեշտ է նշել իրավական ակտի բնույթը` նկատի ունենալով «Իրավական ակտերի մասին» ՀՀ օրենքի 2-րդ հոդվածի 3-րդ և 38-րդ հոդված 3-րդ մասերի պահանջները:
2. Նախագծով հաստատվող հավելվածի վերնագրից առաջ նշված «Հայաստանի Հանրապետության գյուղատնտեսության նախարարություն» բառերն անհրաժեշտ է հանել:

3. Հավելվածի 2-րդ գլխի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ և 6-րդ մասերի պահանջներին:


	Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	ՀՀ ԳՆ Սննդամթերքի անվտանգության պետական ծառայություն

21.12.2011թ

N ԱԲ/ՍՍ/1194-11
	ա/ <<Անասնաբուժության մասին>> ՀՀ օրենքի 5-րդ հոդվածով նման ծրագիր հաստատելու իրավասություն կառավարությունը չունի և օրենքից բխող նման իրավական ակտ ընդունելու դրույթներ էլ օրենքում չկան.
	Չի ընդունվել:
	<<Անասնաբուժության մասին>> ՀՀ օրենքի 5-րդ հոդվածի 1-ին մասով ՀՀ կառավարությանը վերապահված է պետական քաղաքականության իրականացման ապահովումը:   

	
	բ/ ծրագրի 2-րդ կետի 1-ին ենթակետում նշված է անասնագլխաքանակը ներառել հակաանասնահամաճարակային կանխարգելիչ միջոցառումներում՝ ծրագրով նախատեսված, սակայն այս ծրագրով նախատեսված չեն կանխարգելիչ միջոցառումներ և պարզ չէ, ինչ միջոցառումների մասին է խոսքը. 
	Ընդունվել է:
	2-րդ և 5-րդ բաժինները խմբագրվել են:

	
	գ/ ծրագրի 2-րդ կետի 2-րդ ենթակետում նշված է իրականացնել կանխարգելիչ միջոցառումներում ընդգրկված անասնագլխաքանակի պատվաստումներ, սակայն պետության պատվիրակած լիազորությունների շրջանակներում համայնքներում անասնաբույժները իրականացնում են ոչ միայն պատվաստումներ, այլև տուբերկուլոզի ալերգիկ եղանակով ախտորոշման համար ալերգենի ներարկումներ և բրուցելոզի ախտորոշման համար կենդանիներից արյան նմուշառման աշխատանք, որը պատվաստում չի համարվում.
	Ընդունվել է:
	Ծրագրում կատարվել է համապատասխան լրացում:

	
	դ/  առաջարկվում է ծրագրի <<նպատակը և խնդիրները>>  բաժնում <<ծրագրի խնդիր է>> պարբերության 2-րդ կետը շարադրել հետևյալ խմբագրությամբ. <<Սահմանված կարգով ժամանակին ձեռք բերելով անհրաժեշտ տեսակի և քանակի  անասնաբուժական նշանակության պատրաստուկներ, այլ պարագաներ՝ իրականացնել հակաանասնահամաճարակային կանխարգելիչ միջոցառումներում ընդգրկված անասնագլխաքանակի պատվաստումներ, ախտորոշիչ հետազոտություններ>>.
	Ընդունվել է:
	Ծրագրում կատարվել է համապատասխան լրացում:

	
	ե/ ծրագրով նախատեսված 2012 թվականից վարձատրության նոր կարգի անցնելու կապակցությամբ առաջարկվում է ծրագրում ներառել ըստ տարիների, պայմանական անասնագլխաքանակի պատվաստումների և ախտորոշիչ աշխատանքների մեկ միավոր գնի հաշվարկը.
	Ընդունվել է:
	Ծրագրում կատարվել է համապատասխան լրացում:

	
	զ/ անհրաժեշտ է ծրագրի հաշվարկումներում նախատեսել բարձր լեռնային  համայնքները սպասարկող անասնաբույժ մասնագետների հավելավճարը՝ համապատասխան հաշվարկումների արտացոլմամբ.
	Չի ընդունվել:
	Համայնքները սպասարկող անասնաբույժ-մասնագետները վճարվելու են ըստ կատարված ծառայությունների՝ պայմանագրային սկզբունքով: 
ՀՀ վարչապետի 1999 թ. ապրիլի 16-ի N226 որոշումը տարածվում է բյուջետային հիմնարկների աշխատողների աշխատավարձների վրա:

	
	է/ առաջարկվում է ծրագրի վերջին երկու կետերի համառոտ հիմնահաշվարկները ներկայացնել <<Ծրագրի ֆինանսավորումը>> նոր բաժնում, իսկ ծրագիրը լրացնել նոր՝ <<ծրագրի իրականացումից ակնկալվող արդյունքները>> բաժնով: 

Ելնելով վերոգրյալից՝ ծրագրի նախագիծը ենթակա է լրամշակման:
	Ընդունվել է:
	Ծրագրում կատարվել է համապատասխան լրացում:

